
R. Mari, sékou krétyin yo, vi-n édé nou. 

  

 

1. Lè djab la proché pou-l tanté-n, 

Lè-l fè nou glisé sou chémin, 

Lè-l fè nou tonbé nan falèz, 

Vi-n poté-n sékou. 

Gn 3, 1 

2. Ou-minm ki vlopé nan solèy, 

Ou-minm ki kanpé sou lali-n, 

Ou-minm ki gin kouròn zétoual, 

Vi-n poté-n sékou. 

Ap 12, 1 

3. Nan min-ou pikèt joupa Yaèl, 

Nan min-ou fistibal Ti David, 

Nan min-ou kouto digo Judit, 

Vi-n poté-n sékou. 

Jg 4, 21 

1 Sm 17, 49-50 

Jdt 13, 6-8 

Lc 1, 42 ; Jg 5, 24 ; Jdt 13, 18 

4. Koté divin nòs la manké, 

Koté gin chagrin, kè séré, 

Koté dézéspoua anvayi, 

Vi-n poté-n sékou. 

Jn 2, 3 

5. Fè-n gadé avèk jé lafoua, 

Fè-n maché avèk éspérans, 

Fè-n bati avèk charité, 

Vi-n poté-n sékou. 

 

6. M-ap lévé jé-m gadé nan mòn, 

M-ap chèché kot sékou-m nan yé, 

M-ap rélé-ou, fè-l désann pou mouin, 

Vi-n poté-m sékou. 

Ps 121, 1-2 

  


